ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՊԱՀՈՒՍՏԱՅԻՆ ՖՈՆԴ ԳՈՒՄԱՐ ՈՒՂՂԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

1. [bookmark: _GoBack]Անհրաժեշտությունը
Նախագծի ընդունումը պայմանավորված է Հայաստանի Հանրապետության կառավարության 2022 թվականի օգոստոսի 24-ի նիստում 33-րդ կետով քննարկված և հավանության արժանացած «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» որոշման կատարումն ապահովելով: 
Նախագծի նպատակն է ՀՀ կառավարության ս.թ. դեկտեմբերի 23-ի N 2121-Ն որոշման մեջ ավելացնել 1139 ծրագրի «11001. ՀՀ կառավարության պահուստային ֆոնդ» միջոցառման գծով ծախսերն ավելացնել  ինն ամսում 8.5 մլրդ դրամով՝ ի հաշիվ ժամանակավորապես ազատ միջոցների:

2. Ընթացիկ իրավիճակը և խնդիրները
	ՀՀ 2022 թվականի պետական բյուջեով 1139 ծրագրի 11001. «ՀՀ կառավարության պահուստային ֆոնդ» միջոցառման գծով նախատեսված գումարները  բավարար չեն՝ որոշակի առաջնահերթ ծախսերի ֆինանսավորման համար (այդ թվում, ՀՀ կառավարության որոշումների և շրջանառվող նախագծերի շրջանակներում ստանձնված պարտավորությունների կատարման համար): 
Ուստի ՀՀ կառավարության 2022 թվականի օգոստոսի 24-ի նիստի 33-րդ կետով ընդունված որոշումով և «Գնումների մասին» օրենքի 15-րդ հոդվածի 6-րդ մասի հիման վրա կնքվող թիվ ՏԿԵՆ-ՀԲՄԱՇՁԲ-2022/20Շ-1, թիվ ՏԿԵՆ-ՀԲՄԱՇՁԲ-2022/20Շ-2 և թիվ ՏԿԵՆ-ՀԲՄԱՇՁԲ-2022/20Շ-3 պայմանագրերով նախատեսված վերակառուցման աշխատանքներով` շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ՀՀ տարածքային կառավարման և ենթակառուցվածքների նախարարությանը ՀՀ 2022 թվականի պետական բյուջեով ՀՀ կառավարության պահուստային ֆոնդի միջոցներից 2,500,000.0 հազար դրամ հատկացնելու նպատակով առաջարկում ենք «1212 Տարածքային զարգացում» ծրագրի «12007 ՀՀ մարզերին սուբվենցիաների տրամադրում՝ ենթակառուցվածքների զարգացման նպատակով» միջոցառմանը հատկացված միջոցներից 4-րդ եռամսյակում 2,500,000.0 հազար դրամ գումարն ուղղել ՀՀ կառավարության պահուստային ֆոնդ:
Վերը նշված պայմանագրերի շրջանակներում իրականացվելիք շինարարական աշխատանքների, ինչպես նաև տեխնիկական և հեղինակային հսկողության ծառայությունների համար հատկացված 5,551,808,100.0 ՀՀ դրամից՝ շինարարական աշխատանքներին կուղղվի՝ 5,463,772,110.0 ՀՀ դրամ, տեխնիկական հսկողությանը՝ 54,052,443.0 ՀՀ դրամ և հեղինակային հսկողությանը՝ 33,983,547.0 ՀՀ դրամ։
3.Ակնկալվող արդյունքը
ՀՀ-ն ԼՂՀ-ԻՆ կապող այլընտրանքային ճանապարհի վերակառուցում: 

4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ ՀՀ պետական բյուջեի եկամուտների ու ծախսերի էական փոփոխություն չի առաջացնում: 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։


